
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ
ՈՐՈՇՈՒՄ
14 հոկտեմբերի 2015 թվականի №356Ա
քաղ. Երևան
ԵՐԵՎԱՆ ՔԱՂԱՔԻ ԱԼԵՔ ՄԱՆՈՒԿՅԱՆ ՓՈՂՈՑԻ 8/1 ՀԱՍՑԵԻ ԲԱԶՄԱԲՆԱԿԱՐԱՆ ՇԵՆՔԻ ՍՊԱՌՄԱՆ ՀԱՄԱԿԱՐԳՆ ԷԼԵԿՏՐԱԿԱՆ ՑԱՆՑԻՆ ՄԻԱՑՆԵԼՈՒ ՄԱՍԻՆ

 Հաշվի առնելով`

ա) որ Երևան քաղաքի Ալեք Մանուկյան փողոցի 8/1 հասցեի բազմաբնակարան շենքի (այսուհետ` բազմաբնակարան շենք) մի խումբ բնակիչներ 2014 թվականի հոկտեմբերի 27-ին դիմել են «Հայաստանի էլեկտրական ցանցեր» փակ բաժնետիրական ընկերություն (այսուհետ՝ Ընկերություն)` բազմաբնակարան շենքի սպառման համակարգն էլեկտրական ցանցին փուլային եղանակով միացնելու խնդրանքով, 

 բ) «Հայաստանի էլեկտրական ցանցեր» փակ բաժնետիրական ընկերության՝ Հայաստանի Հանրապետության հանրային ծառայությունները կարգավորող հանձնաժողով (այսուհետ՝ Հանձնաժողով) հասցեագրված 2014 թվականի նոյեմբերի 10-ի №04-ԵԲ-2105 գրությունը, որով Ընկերությունը, կառուցապատող ընկերության բացակայության և բնակարանների սեփականության վկայականների առկայության պայմաններում բազմաբնակարան շենքի սպառման համակարգն էլեկտրական ցանցին միացման համար, խնդրել է ընդունել անհատական որոշում,
գ) Հայաստանի Հանրապետության կառավարության 2014 թվականի դեկտեմբերի 18-ի №02/23.18/21502-14 գրությունը, համաձայն որի՝ Հայաստանի Հանրապետության քաղաքաշինության նախարարությունում տեղի ունեցած քննարկման արդյունքում բազմաբնակարան շենքի բնակիչներն (ներկայացուցիչները) իրենց պատրաստակամությունն են հայտնել շենքի ներքին և արտաքին էլեկտրամատակարարման ցանցերի միացումն իրականացնելու իրենց միջոցներով՝ անվտանգության լրացուցիչ համալիր միջոցառումների կիրառմամբ մարդկանց կյանքին, առողջությանը և գույքին վնաս պատճառելու ռիսկերը բացառելու պայմանով,

դ) Հանձնաժողովի 2015 թվականի հունվարի 22-ի №ԱՎ-077Լ գրությունը, որով բազմաբնակարան շենքի բնակիչներին տեղեկացվել է, որ հաշվի առնելով այն հանգամանքը, որ բազմաբնակարան շենքի միացումն էլեկտրական ցանցին տեխնոլոգիական առումով մեկ ամբողջական գործընթաց է, և անկախ շենքում փաստացի բնակվող անձանց թվից, Ընկերությունը պետք է իրականացնի շենքի ամբողջ պահանջարկին համապատասխան հզորությամբ էլեկտրական ցանցին միացման աշխատանքները, ինչպես նաև շենքի բնակիչների կողմից տարաբնույթ մոտեցումների արդյունքում ձևավորվող անհամաձայնություններից խուսափելու նպատակով, սպառման համակարգն էլեկտրական ցանցին միացման պատվեր ձևակերպելու և աշխատանքներն իրականացնելու համար բազմաբնակարան շենքի բաժնային սեփականություն հանդիսացող գույքը կառավարող Ալեք Մանուկյան 8/1 համատիրությունը (այսուհետ՝ Համատիրություն) պետք է Ընկերություն ներկայացնի համապատասխան դիմում՝ նշելով բնակարանների, առևտրային սպառողների, ընդհանուր օգտագործման էլեկտրասարքավորումների քանակը և անհրաժեշտ հզորությունը,
ե) Ընկերության 2015 թվականի օգոստոսի 11-ի №04-ՌԽ-682 գրությունը, համաձայն որի՝ Համատիրությունը 2015 թվականի հուլիսի 14-ին Ընկերություն է ներկայացրել բազմաբնակարան շենքի սպառման համակարգն էլեկտրական ցանցին միացման դիմում,
 և հիմք ընդունելով Հանձնաժողովի 2006 թվականի դեկտեմբերի 27-ի №358Ն որոշմամբ հաստատված՝ էլեկտրական էներգիայի մատակարարման և օգտագործման կանոնների 13.8 կետը՝ Հանձնաժողովը որոշում է.
1. Սահմանել, որ`

1) բազմաբնակարան շենքի սպառման համակարգն էլեկտրական ցանցին միացման համար դիմում ներկայացնում, Ընկերության հետ էլեկտրական ցանցին միացման պայմանագիր կնքում և միացման վճարներ վճարում է Համատիրությունը.

2) բազմաբնակարան շենքի սպառման համակարգն էլեկտրական ցանցին միացման վճարը հաշվարկվում է` համաձայն Հանձնաժողովի 2007 թվականի դեկտեմբերի 21-ի №659Ն որոշմամբ հաստատված հավելվածի 2-րդ` «Բազմաբնակարան շենքերի միացման համար կառուցապատողներից գանձվող միացման վճարները» գլխով սահմանված կարգի.

3) բազմաբնակարան շենքի սպառման համակարգն էլեկտրական ցանցին միացման վճարի 50 տոկոսը պատվիրատուն վճարում է՝ համաձայն Հանձնաժողովի 2006 թվականի դեկտեմբերի 27-ի №358Ն որոշման Հավելված 2-ով սահմանված՝ նոր սպառողի կամ սպառողի վերակառուցվող սպառման համակարգն էլեկտրական ցանցին միացման պայմանագրի, իսկ միացման վճարի մնացած մասը՝ համաձայն Հայաստանի էլեկտրական ցանցեր փակ բաժնետիրական ընկերության և Համատիրության միջև համատեղ կնքված վճարման ժամանակացույցի. 
4) Էլեկտրական ցանցին միացման դիմումի ներկայացման օրվանից մինչև միացման պայմանագիր կնքելու առաջարկություն ներկայացնելու և միացման պայմանագրի կնքման օրվանից մինչև էլեկտրական էներգիայի մատակարարման պայմանագիր կնքելու առաջարկություն ներկայացնելու առավելագույն ժամկետները սահմանվում են Հանձնաժողովի 2006 թվականի դեկտեմբերի 27-ի №358Ն  որոշմամբ հաստատված էլեկտրական էներգիայի մատակարարման և օգտագործման կանոնների համապատասխանաբար 13.4-րդ և 13.5-րդ կետերի համաձայն: 

2. Սույն որոշումն ուժի մեջ է մտնում ստորագրման պահից։

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ

 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ

 ՀԱՆՁՆԱԺՈՂՈՎԻ ՆԱԽԱԳԱՀ ՝ 
Ռ. ՆԱԶԱՐՅԱՆ
 ք. Երևան
 14 հոկտեմբերի 2015թ. 

